
ՀՀ ՇԻՐԱԿԻ ՄԱՐԶԻ ԱՐԹԻԿ ՀԱՄԱՅՆՔԻ ԱՎԱԳԱՆՈՒ 2022 ԹՎԱԿԱՆԻ ՓԵՏՐՎԱՐԻ 

 8-Ի ԹԻՎ ԹԻՎ 9-Ա-12-Ա, 13-Ն-23-Ն, 24-Ա, 25-Ն, 26-Ն ԵՎ 27-Ա  

ՈՐՈՇՈՒՄՆԵՐԻ ՎԵՐԱԲԵՐՅԱԼ 
 

 

Թիվ 10-Ա որոշման նախաբանում անհրաժեշտ է հղում կատարել նաև «Տեղական 

ինքնակառավարման մասին» ՀՀ օրենքի 34-րդ հոդվածի 3-րդ մասի 4-րդ կետի դրույթին:  

Որոշման 1-ին կետն անհրաժեշտ է համապատասխանեցնել «Նորմատիվ իրավական 

ակտերի մասին» ՀՀ օրենքի 17-րդ հոդվածի 8-րդ մասի դրույթներին, համաձայն որոնց՝ հղում 

կատարելիս նորմատիվ իրավական ակտի լրիվ անվանումը հիշատակվում է նորմատիվ  

իրավական ակտում փոփոխություններ կամ լրացումներ նախատեսող 

կամ նորմատիվ իրավական ակտի գործողությունը դադարեցնող ակտում: 

Որոշման 2-րդ կետով հաստատված N 1 հավելվածի 1-ին կետի 6-րդ ենթակետով 

նախատեսված է «Սոցիալական աջակցության և առողջապահության հարցերի բաժին», այն 

դեպքում, երբ Արթիկի համայնքային ենթակայության բժշկական հաստատություններ չկան, 

հետևաբար համայնքի ղեկավարն առողջապահության բնագավառում սեփական 

լիազորություններ չի իրականացնելու։  

Որոշման 3-րդ կետով հաստատված N 2 հավելվածում՝ 

 2-րդ կետի «Հայեցողական պաշտոններ» բաժնի «Ընդամենը» տողի «Աշխատավարձի 

չափը» սյունակում նշված «3362800» թիվը փոխարինել «1750000» թվով: 

 4-րդ կետի «Համայնքային ծառայության պաշտոններ» բաժնի 8-րդ ենթակետում՝ 

«Քարտուղարության, անձնակազմի կառավարման, տեղեկատվական տեխնոլոգիաներ 

բաժնում» անհրաժեշտ էր նախատեսել բարեվարքության հարցերով կազմակերպչի 

պաշտոն: Համաձայն «Հանրային ծառայության մասին» ՀՀ օրենքի 46-րդ հոդվածի՝ 

տեղական ինքնակառավարման մարմինների անձնակազմի կառավարման 

ստորաբաժանման մեջ նախատեսվում է բարեվարքության հարցերով 

կազմակերպչի  պաշտոն:  

Թիվ թիվ 11-Ա և 12-Ա որոշումների 2-րդ կետերը չեն համապատասխանում «Նորմատիվ 

իրավական ակտերի մասին» ՀՀ օրենքի 23-րդ հոդվածի 6-րդ մասի պահանջին, համաձայն 

որի՝ անհատական իրավական ակտն ուժի մեջ է մտնում այդ ակտի ընդունման մասին այն 

անձանց առձեռն կամ օրենքով սահմանված այլ կարգով պատշաճ իրազեկելու օրվան 

հաջորդող օրվանից, որոնց ուղղված է ակտը:  

Թիվ 12-Ա որոշման նախաբանում «Տեղական ինքնակառավարման մասին» ՀՀ օրենքին և 

ՀՀ Շիրակի մարզի Արթիկ համայնքի ավագանու կանոնակարգին կատարված հղումները 

թերի են գրառված: Անհրաժեշտ է «13-րդ» բառից հետո լրացնել «հոդվածի» բառը, իսկ 

«Հայաստանի Հանրապետության Շիրակի մարզի Արթիկ համայնքի ավագանու» բառերից 

հետո՝ «2021 թվականի դեկտեմբերի 30-ի թիվ 85-Ն որոշմամբ ընդունված» բառերը: 

Որոշման 1-ին կետով հաստատված հավելվածի վերևի աջ անկյունում նշված «20-ի» թիվը 

և տառը ավելորդ է։ 

Թիվ 13-Ն որոշման նախաբանում հղումը «Առևտրի և ծառայությունների մասին» ՀՀ 

օրենքի դրույթին սխալ է կատարված։ Բացի այդ, որոշման 1-ին կետով սահմանված 

հավելվածի վերևի աջ անկյունում նշված «20-ի» թիվը և տառը ավելորդ է, իսկ դրույթների 

համարակալումը սխալ է կատարված։ 

 

 



 

Թիվ 14-Ն որոշման 1-ին կետով սահմանված N 1 հավելվածի 10-րդ կետում նշված 

համայնքի տարածքում գովազդ տեղադրելու թույլտվության Ձև 1-հ և գովազդի էսքիզի Ձև2-հ 

հավելվածները նշված կարգին կցված չեն: 

Թիվ 15-Ն որոշման նախաբանում հղումները չեն համապատասխանում «Նորմատիվ 

իրավական ակտերի մասին» ՀՀ օրենքի 17-րդ հոդվածի 3-րդ, 6-րդ և 7-րդ մասերի 

դրույթներին։ 

Թիվ 16-Ն որոշումը նորմատիվ բնույթի դրույթներ չի պարունակում, հետևաբար որոշման 

հերթական համարից հետո «Ն» տառով նշում կատարելու անհրաժեշտություն չկա: Բացի 

այդ, որոշման նախաբանում անհրաժեշտ է հղում կատարել նաև «Տեղական 

ինքնակառավարման մասին» ՀՀ օրենքի 18-րդ հոդվածի 1-ին մասի 42-րդ կետին։ 

Թիվ 18-Ն որոշմամբ հաստատվել է «Համայնքի ղեկավարին կից խորհրդակցական 

մարմինների ձևավորման և գործունեության կարգ»: Համաձայն «Տեղական 

ինքնակառավարման մասին» ՀՀ օրենքի  18-րդ հոդվածի 1-ին մասի 34-րդ կետի՝ համայնքի 

ավագանին  որոշում է կայացնում համայնքի ղեկավարին կից, համայնքի տարածքում 

հասարակական կարգով գործող խորհրդակցական մարմինների քանակի, անվանումների ու 

ձևավորման կարգը հաստատելու վերաբերյալ։ 

Թիվ 19-Ն որոշման նախաբանում հղում է կատարվել «Տեղական տուրքերի և վճարների 

մասին» ՀՀ օրենքի դրույթներին, սակայն որոշման 1-ին կետով հաստատվել է «Արթիկ 

քաղաքում տնային կենդանիներ պահելու և հաշվառելու» կանոնները։ Անհրաժեշտ է հղում 

կատարել նաև «Տեղական ինքնակառավարման մասին» ՀՀ օրենքի  18-րդ հոդվածի 1-ին մասի 

42-րդ կետի դրույթին։  

Թիվ 20-Ն որոշման նախաբանում անհրաժեշտ է հղում կատարել «Աղբահանության և 

սանիտարական մաքրման մասին» ՀՀ օրենքի նաև 6-րդ, 8-րդ, 14-րդ, 19-րդ հոդվածների 

դրույթներին։   

Թիվ 22-Ն որոշումն անհրաժեշտ է համապատասխանեցնել «Նորմատիվ իրավական 

ակտերի մասին» ՀՀ օրենքի 17-րդ հոդվածի 8-րդ մասի և 33-րդ հոդվածի 1-ին մասի 4-րդ կետի 

պահանջներին։  

Թիվ 24-Ա որոշման 3-րդ կետը չի համապատասխանում «Նորմատիվ իրավական 

ակտերի մասին» ՀՀ օրենքի 23-րդ հոդվածի 6-րդ մասի դրույթներին, համաձայն որոնց՝ 

անհատական իրավական ակտն ուժի մեջ է մտնում այդ ակտի ընդունման մասին այն 

անձանց առձեռն կամ օրենքով սահմանված այլ կարգով պատշաճ իրազեկելու օրվան 

հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ: 

Թիվ 25-Ն որոշմանը կից ներկայացված նախագծման առաջադրանքն անհրաժեշտ է 

ներկայացնել որոշման անբաժանելի մաս համարվող հավելվածի տեսքով։ Համաձայն 

«Նորմատիվ իրավական ակտերի մասին» ՀՀ օրենքի 13-րդ հոդվածի 9-րդ մասի դրույթների՝ 

նորմատիվ  իրավական ակտով հաստատվող կանոնները, կանոնադրությունները, կարգերը, 

ցանկերը, աղյուսակները և այլն ամրագրվում են (կամ ձևակերպվում են)  նորմատիվ  

իրավական ակտի անբաժանելի մաս համարվող հավելվածների ձևով: Անհրաժեշտ է 

որոշմանը կից ներկայացված նախագծման առաջադրանքի վերևի աջ անկյունում նշել 

«Հավելված Հայաստանի Հանրապետության Շիրակի մարզի Արթիկ համայնքի ավագանու 

2022 թվականի փետրվարի 8-ի թիվ 25-Ն որոշման» գրառումը: 

 

 

 



Թիվ 26-Ն որոշումը նորմատիվ բնույթի դրույթներ չի պարունակում, հետևաբար որոշման 

հերթական համարից հետո «Ն» տառով նշում կատարելու անհրաժեշտություն չկա: Բացի 

այդ, որոշման 2-րդ կետը չի համապատասխանում «Նորմատիվ իրավական ակտերի մասին» 

ՀՀ օրենքի 23-րդ հոդվածի դրույթներին։ Բացի այդ, որոշման 1-ին կետով համաձայնություն 

տրված հավելվածում սուբվենցիոն ծրագրերի անվանումներն անհրաժեշտ է 

համապատասխանեցնել ՀՀ Շիրակի մարզպետարան ներկայացված ծրագրային հայտերի 

անվանումների հետ: 

Թիվ 27-Ա որոշման 2-րդ կետը չի համապատասխանում «Նորմատիվ իրավական ակտերի 

մասին» ՀՀ օրենքի 23-րդ հոդվածի 6-րդ մասի դրույթին։ 

Թիվ 9-Ա որոշման 4-10 և 12-13 կետերում, թիվ 10-Ա որոշման 4-րդ կետում, թիվ 13-Ն 

որոշման վերնագրում և 1-ին կետում, թիվ 14-Ն որոշման վերնագրում, 1-ին և 2-րդ կետերում, 

1-ին և 2-րդ կետերով սահմանված N 1 և N 2 հավելվածներում /այսուհետ Հավելված/՝ 

վավերապայմաններում և Հավելվածի 5-րդ, 9-րդ, 10-րդ և 13-րդ կետերում, թիվ 15-Ն որոշման 

վերնագրում, 1-ին կետում և Հավելվածի՝ վավերապայմաններում, թիվ 16-Ն որոշման 

վերնագրում, Հավելվածի՝ վավերապայմաններում, 2-րդ և 8-րդ կետերում, թիվ 17-Ն որոշման 

վերնագրում և 1-ին կետում, թիվ 18-Ն որոշման վերնագրում 1-ին կետում, Հավելվածի 

վավերապայմաններում և դրույթներում, թիվ 19-Ն որոշման վերնագրում, 1-ին կետում, 

Հավելվածի՝ վավերապայմաններում և 1-ին կետում, թիվ 20-Ն որոշման Հավելված   N 1-ի 15-

19 կետերում, Հավելված N 2-ի 1-ին կետում, թիվ 21-Ն որոշման վերնագրում, 1-ին կետում, 

Հավելվածի՝ վավերապայմաններում, վերնագրում և դրույթներում, թիվ 22-Ն որոշման 

Հավելվածի՝ վավերապայմաններում և վերնագրում համայնքի անվանումը կիսատ է 

գրառված: Անհրաժեշտ է «Արթիկ» բառից առաջ գրառել «Հայաստանի Հանրապետության 

Շիրակի մարզի» բառերը: 

Թիվ 14-Ն որոշման 2-րդ կետով հաստատված N 2 հավելվածում, թիվ 15-Ն որոշման 1-ին 

կետով հաստատված հավելվածում, թիվ 17-Ն որոշման մեջ և 1-ին կետով հաստատված 

հավելվածում, թիվ 20-Ն որոշման 2-րդ կետով հաստատված N 2 հավելվածում, թիվ 21-Ն 

որոշման 1-ին կետով սահմանված հավելվածում կիրառվել են հապավումով գրառված 

բառեր: Համաձայն «Նորմատիվ իրավական ակտերի մասին» ՀՀ օրենքի 21-րդ հոդվածի 2-րդ 

մասի՝  արգելվում են  նորմատիվ իրավական ակտում կատարել բառերի կամ տերմինների 

հապավումներ: 

Որոշումներում անհրաժեշտ է գրառել որոշման նախագծին կողմ, դեմ և ձեռնպահ 

քվեարկած ավագանու անդամների միայն ազգանունները (հիմք՝ «Տեղական 

ինքնակառավարման մասին» ՀՀ օրենքի 16-րդ հոդվածի 5-րդ մաս): Բացի այդ, որոշումներում 

տեղական ինքնակառավարման մարմինների անվանումն անհրաժեշտ է գրառել 

ամբողջությամբ:  

 

 

 

 
Կատարող`  Նաիրա Մարտիրոսյան 

                                 07.03.2022թ. 


